
Nastavni predmet Tehničko crtanje omogućava učenicima razvoj vještina tehničke vizuelizacije, komunikacije 
i tehničkog izražavanja ideja, što je ključno za rad u industriji, dizajnu i umjetnosti. Kroz ovaj nastavni predmet, 
učenici stiču sposobnost razumijevanja i izrade grafičkih prikaza koji osiguravaju jasnu i efikasnu komunikaciju 
u tehničkim i kreativnim procesima. Istovremeno, nastavni predmet Tehničko crtanje podstiče apstraktno 
mišljenje, preciznost, pažnju prema detaljima, koncentraciju i logički pristup, čime se značajno unaprjeđuju 
njihove intelektualne i kreativne sposobnosti. 
 
Učenjem ovog nastavnog predmeta, učenici razvijaju sposobnosti tačnosti, organiziranosti i preciznog 
pristupa, što im omogućuje pravilno tumačenje tehničkih crteža i izradu tehničke dokumentacije. Razvijaju 
sposobnost donošenja odluka i različitih rješenja, povezujući ih s odgovarajućim  tehničkim crtežima, čime se 
unapređuju njihove kompetencije za izradu funkcionalnih prikaza koji jasno i tačno predstavljaju tehnička 

rješenja. 

 
Učenici razvijaju matematičke, naučne i tehnološke vještine koje im pomažu u razumijevanju i primjeni 
tehničkih koncepata u svakodnevnom životu. Pored toga, učenje nastavnog predmeta Tehničko crtanje 
doprinosi razvoju svijesti o kulturnom izražavanju i umjetničkom stvaranju, povezujući se sa ciljevima 
obrazovanja koji podržavaju inovativnost, kreativnost i socijalnu inkluziju. 
 
Kroz nastavni predmet Tehničko crtanje razvija se tehnička pismenost, matematičke vještine, inženjerske 
sposobnosti i digitalna pismenost. Timska saradnja, razvoj poslovne komunikacije podstiču se kroz usvajanje 
specifičnog jezika tehničkog crtanja za precizno izražavanje ideja.  
 
Prilikom izrade tehničkog crteža, učenici razvijaju specifične kompetencije potrebne za primjenu tehničkih 
vještina u različitim disciplinama. Stiču sposobnost crtanja i čitanja crteža, usvajaju međunarodne standarde i 
norme te kroz vježbanje različitih tehnika crtanja usmjerenih na geometrijske oblike, projektovanje i izradu 
detaljnih tehničkih crteža. Kroz praktične vježbe učenici poboljšavaju preciznost, kreativnost i odgovornost, 
dok timski rad unapređuje njihove socijalne vještine, komunikaciju i saradnju. Ove vještine i sposobnosti 
pripremaju učenike za primjenu tehničkog znanja u inženjerskim, tehničkim i dizajnerskim profesijama. 
 
Međupredmetna povezanost ostvaruje se sa nastavnim predmetima stručno-teorijske nastave kroz teme 
poput prostorne percepcije, geometrije i primjene softverskih alata za tehničko crtanje. Kroz crtanje razvijaju 
vizuelnu i estetsku osjetljivost, koja je povezana s umjetničkim stvaranjem, te koriste softverske alate za 
projektiranje, čime stiču digitalne vještine.  

Nastavni predmet Tehničko crtanje izučava se u srednjim školama za stručno obrazovanje i obuku jednu 
školsku godinu. 

 

 

 

 

 

         PK1 – Opis predmeta    

Ciljevi učenja i podučavanja nastavnog predmeta Tehničko crtanje su:  

 Razvijanje vještine crtanja i čitanja tehničkih crteža 
 Primijenjivanje softverskih alata za tehničko crtanje 
 Razvijanje socijalnih, saradničkih i komunikacijskih vještina 

OBLAST B: OPERATIVNI POSLOVI 
 
U oblasti Operativni poslovi u nastavnom predmetu Tehničko crtanje se izučavaju pravila 
crtanja, uključujući tehničke simbole, vrste linija, formate i oznake, što omogućava pravilno 
čitanje i interpretaciju crteža.  
Usvajanjem osnovnih tehničkih normi i smjernica, učenici postižu usklađenost s 
međunarodnim standardima i industrijskim praksama, što je od posebne važnosti za sve 
stručno-teorijske predmete u građevinskoj, mašinskoj, elektro, saobraćajnoj i drugim 
strukama. Razvijanjem praktičnih vještina primjenom tehnika crtanja učenici postaju 
sposobni za izradu preciznih crteža i usvajaju odgovornost za tačnost i čitljivost crteža. Ova 
oblast osnažuje učenike za rad u profesionalnim okruženjima, omogućavajući im korištenje 
stručne literature i relevantnih izvora znanja, a kroz analizu tehničkih podataka i rad prema 
usvojenim standardima, učenici se pripremaju za izazove u industriji, prepoznajući važnost 
tehničkog crtanja u svim segmentima proizvodnog i društvenog razvoja. 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

OBLAST B: Operativni poslovi 
 
OBLAST F: Osiguranje kvaliteta 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
Oblast 1: Osnove tehničkog crtanja               
Oblast 2: Geometrijsko crtanje 
Oblast 3: Pravila tehničkog crtanja 
Oblast 4: Praktična primjena (CAD softver)  
                 
Oblast 1: Osnove tehničkog crtanja 

Osnove tehničkog crtanja omogućavaju  učenicima da razviju vještine potrebne za 
razumijevanje i primjenu tehnika i standarda potrebnih za izradu tehničkih crteža.  

Primjena različitih vrsta tehničkih crteža osposobljava  učenike  da uoče razlike u pristupu i 
prezentaciji informacija. Ova raznolikost je ključna za uspešno komuniciranje unutar timova 

OBLAST F: OSIGURANJE KVALITETA 
 
U okviru oblasti Osiguranje kvaliteta, nastavni predmet Tehničko crtanje razvija vještine 
tehničke komunikacije i timskog rada, koje su ključne za efikasnu izradu i primjenu tehničkih 
crteža u različitim tehničkim disciplinama.  
Korištenjem CAD programa i drugih softverskih alata za tehničko crtanje učenici stiču 
sposobnosti za izradu, modifikaciju i razmjenu tehničkih crteža, čime se podstiče efikasna 
saradnja u projektima iz različitih oblasti. Ova saradnja temelji se na pravilnoj upotrebi 
simbola, oznaka, linija i dimenzija specifičnih za tehničke crteže, čime se omogućava 
precizno čitanje i interpretacija  crteža. 
Razmjena crteža elektronskim putem, zajedno s procesima plotanja i arhiviranja crteža u 
različitim formatima, doprinosi efikasnoj komunikaciji između projektnih biroa, proizvodnih 
timova i drugih sektora. Time se osigurava usklađenost i preciznost u svim fazama projekta.  
Kroz ove aktivnosti, učenici postaju svjesni uticaja tehnologije na društvo i okoliš, razvijaju 
svijest o značaju cjeloživotnog učenja i kontinuiranog usavršavanja, te se pripremaju za nove 
industrijske izazove, uključujući ekološke aspekte i održivost. 
 
 
 
 
 
 
 
 
 
 

       PK3 – Oblasna struktura predmetnog kurikuluma 

B 
OPERATIVNI POSLOVI 
Ishodi učenja 

B.I.1 Primjenjuje pravila 

tehničkog crtanja radi 

osiguranja tačnosti, 

pravilne upotrebe pribora 

uz primjenu tehničkih 

pravila i standarda. 

 

B.I.2 Grafički prikazuje 

nacrte uz primjenu 

tehničkih pravila i 

standarda. 

Indikatori: 

B.I.1.1 Ispisuje tehnička slova u zadanom formatu papira koristeći grafitnu 

olovku i tuš. 

B.I.1.2  Izrađuje nacrt stručnog grafičkog prikazivanja u zadanom formatu 

koristeći grafitnu olovku i tuš. 

 

 

B.I.2.1 Izrađuje nacrt za idejni projekat  

B.I.2.2. Izrađuje nacrt /osnova/ za glavni projekat  

KLJUČNI SADRŽAJI 

Pribor  za crtanje; tehnički simboli;  tehničko pismo; arhitektonska grafika; čovjek; zelenilo; grafičko 
prikazivanje materijala; arhitektonski nacrt; formati crteža; vrste linija; zaglavlje i sastavnica; mjerila – 
razmjera; standardi i standardizacija; vrste tehničkih crteža; geometrijski oblici i krivulje; izometrija, 
dimetrija, kosa paralelna projekcija; projekcija tačke, duži, oblika i tijela; raspored projekcija; presjeci, 
šrafiranje i detalji;  osnovni elementi kotiranja; pravila kotiranja; načini kotiranja; primjeri pravilnog i 
nepravilnog kotiranja; tolerancije otvora i osovina; vrijednosti tolerancija i tolerancijskog polja; sistemi 
nalijeganja; označavanje tolerancija i mjera; tolerancije slobodnih mjera; kvalitet obrade površine; vijci; 
navrtke; prekidači; transformatori; situacija objekta; osnova objekta; presjek objekta; fasada objekta; 
krovovi; prozori; vrata; semafori; cjevovodi; ventilacijski kanali. 

 

Napomena: Crteže, simbole i ostale elemente koristiti  u skladu s vrstom škole, zanimanjem i granama 
tehnike, uključujući građevinsku, mašinsku, elektro, saobraćajnu i druge tehničke struke. 

PREPORUKE ZA OSTVARENJE ISHODA 

1. Mogućnosti efikasnog učenja i poučavanja tematske cjeline – metodičke smjernice 

Efikasno učenje tehničkog crtanja postiže se primjenom metodičkih smjernica usmjerenih na razvoj vještina 
i razumijevanje osnovnih principa. Nastava počinje upoznavanjem učenika s osnovama crtanja, pravilnom 
upotrebom pribora, simbola i tehničkog pisma. Kroz praktične vježbe učenici uče koristiti različite formate 
crteža, crtati različite vrste linija te pravilno postaviti zaglavlje i sastavnicu. Izrađuju geometrijske 
konstrukcije, kao što su pravci, kružnice i mnogouglovi.Nakon toga, učenici se usmjeravaju na izradu 
aksonometrijskih crteža i ortogonalnih projekcija, kao i primjenu presjeka na crtežima. Dimenzioniranje 

Srednje I 

Godine učenja i podučavanja predmeta: 1 

         PK4 – Odgojno-obrazovni ishodi 



6 

crteža i pravilno kotiranje predstavljaju vještine koje učenici usvajaju, a kroz rad s tehničkim crtežima bolje 
razumiju značaj tačnosti kotiranja.Učenici stiču i znanje o tolerancijama te oznakama kvalitete obrade, što 
doprinosi preciznosti tehničkih crteža. Kroz grupne projekte primjenjuju praktično znanje označavanja 
tolerancija i mjera. Grupni rad potiče razvoj timskog duha i kreativnosti, dok crtanje standardnih elemenata 
omogućava usvajanje praktičnih vještina. Kontinuirana procjena napretka kroz provjere znanja omogućava 
pravovremenu povratnu informaciju. 

2. Mogućnosti ostvarivanja međupredmetne povezanosti – međupredmetne korelacije 

Mogućnosti međupredmetne povezanosti obuhvataju nastavu iz predmeta kao što su Matematika u struci, 

Informatika, Fizika, Tehnička mehanika i drugi  stručno-teorijski predmeti u zavisnosti od vrste škole, 

zanimanja i grana tehnike. Povezivanje s Matematikom u struci omogućava učenicima primjenu 

geometrijskih koncepata u tehničkom crtanju. Fizika i Tehnička mehanika pomažu u razumijevanju 

mehaničkih principa i dinamike koji se primjenjuju u konstrukcijama, kao što su zakoni statike i dinamike 

koji objašnjavaju raspored sila u tehničkim crtežima. Dimenzioniranje crteža, osigurava preciznost u 

konstrukcijama, dok tolerancije i oznake kvalitete obrade garantiraju pravilno uklapanje dijelova i 

održavanje visokih standarda kvaliteta. Crtanje standardnih elemenata, kao što su vijci, navrtke, prekidači, 

transformatori, armatura, semafori, cjevovodi, ventilacijski kanali, osnove objekata, presjeci objekata i 

drugi, omogućava učenicima razvoj vještina za pravilno dokumentiranje i razumijevanje funkcionalnosti 

tehničkih sistema. Ove međupredmetne povezanosti doprinose sveobuhvatnijem obrazovanju i praktičnoj 

primjeni stečenih vještina u industriji. 

 

3. Mogućnosti odgojnog djelovanja i razvoja kompetencija – kompetencijski pristup 

Kompetencijski pristup omogućava učenicima sticanje vještina za uspješan rad u tehničkoj struci, uključujući 

čitanje i izradu tehničkih crteža i tehničke dokumentacije. Kroz razvoj samokritičnosti i kritičkog mišljenja 

prema radu i rezultatima, učenici uče vrednovati svoj rad na temelju tehničkog, estetskog i etičkog aspekta 

te primjenjuju vještinu samovrednovanja. Stvaralačka aktivnost i primjena novih tehnoloških dostignuća 

omogućuju učenicima da povežu teoriju s praksom, stvarajući inovativna rješenja za svakodnevne izazove. 

Preciznost i tačnost postaju ključni faktori u obavljanju zadataka, dok učenici razvijaju sposobnost korištenja 

uputstava za određene zadatke kako bi postigli željene rezultate. Odgojno djelovanje u ovom pristupu 

potiče učenike na preuzimanje odgovornosti za svoj rad, poštivanje rokova, organizaciju i kvalitetu, te 

omogućava im da razvijaju poduzetničke i socijalne kompetencije kroz timski rad i analizu problema. 

 

F 
OSIGURANJE KVALITETE 

Ishodi učenja: 

F.I.1. Koristi softverske programe za 

tehničko crtanje za izradu tehničkih 

crteža uz poštovanje tehničkih pravila 

i standarda. 

 

F.I.2. Primjenjuje softverske programe 

za analizu i razmjenu tehničkih crteža 

Indikatori: 

F.I.1.1 Analizira sadržaj glavnog projekta. 

F.I.1.2 Crta glavni projekat koristeći softverski alat za tehničko 

crtanje  

 

 

F.I.2.1 Priprema crteže za štampu, arhiviranje, printanje i 

formatiranje listova primjenjujući tehnička pravila i standarde. 

uz poštovanje tehničkih pravila i 

standarda. 

F.I.2.2 Razmjenjuje tehničke crteže u odgovarajućim digitalnim 

formatima  

KLJUČNI SADRŽAJI 

Glavni projekat; osnova objekta; izvedbeni detalj; saobraćajnica; naredbe za dvodimenzionalno crtanje; 
razmjena datoteka; arhiviranje crteža u digitalnom obliku; plotanje; upotreba tehničke dokumentacije; 
izrada raznih vrste tehničkih crteža; formatiranje listova. 

 
Napomena: Crteže, simbole i ostale elemente koristiti  u skladu s vrstom škole, zanimanjem i granama 
tehnike, uključujući građevinsku, mašinsku, elektro, saobraćajnu i druge tehničke struke. 

PREPORUKE ZA OSTVARENJE ISHODA  

1. Mogućnosti efikasnog učenja i podučavanja tematske cjeline – metodičke smjernice 

Mogućnosti efikasnog učenja i podučavanja u oblasti osiguranje kvalitete kroz tematsku cjelinu vezano je za 
softverske alate za tehničko crtanje. Učenici prenose u digitalni format nacrte za glavni projekat koji su 
izrađivali ručno. 
Nastavnici započinju s uvodom u naredbe za dvodimenzionalno crtanje i uređivanje crteža, koristeći 
konkretne primjere iz prakse kako bi učenici lakše razumjeli primjenu teorijskih koncepata. Učenici se, kroz 
praktični projekat, upoznaju s izradom tehničkog crteža, pravilnim kotiranjem i uređivanjem. 
Radionice i grupni projekti podstiču saradnju i razmjenu ideja među učenicima. Učenici plotaju i arhiviraju  
različite  standardne veličine formata crteža, osiguravajući da su ekološki prihvatljivi materijali korišteni kada 
je to moguće, čime se jača svijest o održivosti u radu. 
Korištenjem različitih vrsta tehničke dokumentacije, učenici stiču uvid u standarde i procedure primjene u 
praksi. Kontinuirana procjena napretka kroz praktični zadatak i povratne informacije dodatno jača njihovo 
znanje i vještine. Ove metodičke smjernice potiču aktivno učenje, timski rad i razvoj komunikacijskih vještina 
potrebnih za uspjeh u struci. 
 
2. Mogućnosti ostvarivanja međupredmetne povezanosti – međupredmetne korelacije 
Međupredmetna povezanost sa Informatikom u tehničkom crtanju ogleda se kroz učenje o memorisanju 

crteža u digitalnom obliku, gdje učenici koriste softvere poput CAD-a za izradu i pohranu tehničkih crteža. 

Ovo omogućava da se napravi paralela s ranije naučenim softverima, kao što su Word ili Excel, gdje su već 

upoznati s osnovama upravljanja datotekama. Učenici tako razvijaju vještine organizacije i arhiviranja crteža, 

uključujući korištenje cloud prostora za sigurno spremanje i dijeljenje dokumenata. Ova korelacija im 

pomaže da povežu tehničke i informatičke kompetencije, što je bitno  za rad u savremenom digitalnom 

okruženju. 

 

3.  Mogućnosti odgojnog djelovanja i razvoja kompetencija – kompetencijski pristup 

Mogućnosti odgojnog djelovanja i razvoja kompetencija kroz kompetencijski pristup podstiču učenike na 
inicijativu, preuzimanje odgovornosti i aktivno učestvovanje u zajedničkim zadacima. Razvijaju pozitivan stav 
prema promjenama i inovacijama, prilagođavajući se novim tehnologijama i softverima, poput CAD alata, 
koji unapređuju njihove digitalne vještine. Kroz poštovanje profesionalno-etičkih normi i vrijednosti, učenici 
usvajaju odgovorno ponašanje u suradnji s kolegama i nadređenima. Razvijaju prezentacijske vještine, 
predstavljajući  svoje ideje i projekte unutar tima. Razvijaju i vještine razmjene podataka elektronskim 
putem, što je bitno  za efikasnu saradnju i dijeljenje informacija u digitalnom okruženju. Ovaj pristup 
omogućava učenicima da postanu odgovorni, inovativni i etički sposobni  saradnici, spremni za uspješan rad  
samostalno i u timu. 

U nastavi se primjenjuju različite metode koje olakšavaju proces učenja. Nastava se odvija kroz teoretski i 
praktični dio, pri čemu se teoretsko znanje primjenjuje u praktičnim vježbama. Jedna od osnovnih metoda 
je demonstracija, pri čemu nastavnik pokazuje pravilno korištenje pribora za crtanje, objašnjavajući korake 
i tehnike vezane uz uvod u tehničko crtanje, uključujući objašnjenje različitih formata papira, standarda (BAS, 
ISO) i vrsta linija.  
Nakon toga slijede praktične vježbe gdje učenici izradom crteža primjenjuju naučeno, kao što su 
dimenzioniranje crteža uz pravilno kotiranje i upoznavanje s tolerancijama i znakovima kvalitete obrade. 
Grupni rad podstiče saradnju i razmjenu ideja među učenicima. Interaktivne metode, poput rasprava, 
omogućuju učenicima da postavljaju pitanja i razmjenjuju iskustva o aksonometrijskom i ortogonalnom 
projiciranju. 
Analiza stvarnih situacija omogućava učenicima da razumiju primjere pravilnog i nepravilnog kotiranja, čime 
se povezuje teorija s praktičnim radom. Učenje kroz istraživanje omogućava učenicima da se bave 
projektima koji uključuju izradu tehničkih crteža, razmjenu datoteka (DWG, DXF) i arhiviranje u digitalnom 
obliku. Korištenje CAD softvera za digitalno crtanje i simulacije pomaže učenicima u razvoju vještina 
potrebnih za rad u industriji, uključujući digitalnu preciznost, prostornu percepciju i razumijevanje tehničkih 
crteža. Kontinuirana procjena napretka kroz praktične zadatke i povratne informacije, uključujući pravila 
tehničkog crtanja te izradu radioničkih i sklopnih crteža, dodatno jača njihovo analitičko razmišljanje, 
tehničke vještine i sposobnost za detaljno razmišljanje o projektima. Projektno učenje omogućava učenicima 
rad na dugoročnim projektima koji zahtijevaju primjenu vještina kao što su geometrijsko crtanje, korištenje 
tehničke dokumentacije, timski rad i upravljanje vremenom.  
U praktičnom dijelu nastave, učenici crtaju koristeći osnovne alate kao što su lenjiri i trokutovi. U kasnijoj 
fazi koriste CAD softver za izradu 2D crteža, što im omogućava precizniju i bržu realizaciju zadataka. Upoznaju 
se s ortogonalnim projiciranjem (tlocrt, nacrt, bokocrt) što im pomaže razumjeti različite projekcije istog 
objekta iz raznih uglova. Objašnjavaju se presjeci, šrafiranje, kotiranje, tolerancije i nalijeganja kako bi se 
osiguralo precizno prikazivanje dimenzija objekata. 
Nakon demonstracija i teorijskog dijela, interaktivne vježbe omogućavaju učenicima da samostalno 
eksperimentišu s naučenim tehnikama. Grupni rad omogućava učenicima da razmjenjuju ideje i rješavaju 
probleme zajedno. Učenici se upoznaju s izradom skica, radioničkih crteža, sklopnih crteža i instalacijskih 
shema koristeći CAD softver, primjenjujući naučene koncepte u praktičnom radu. Uče kako arhivirati tehnički 
crtež prema standardu, sačuvati dokument u DWG ili DXF formatu te razmjenjivati dokumente u digitalnom 
obliku. Savladavaju i tehnike plotanja crteža te njegovo arhiviranje. 
Materijalni resursi koji se koriste uključuju osnovni pribor za crtanje (olovke, lenjire, trokutove), standardne 
formate papira, kao i CAD softver za izradu crteža. Učenici se grupišu prema različitim aktivnostima tokom 
nastave. Tokom praktičnih vježbi, mogu raditi u manjim grupama kako bi razmjenjivali ideje i pomagali jedni 
drugima. U grupnim projektima, učenici se raspoređuju u timove gdje mogu zajedno rješavati probleme i 
razvijati svoje projekte. Ovaj pristup podstiče saradnju, komunikaciju i timski rad, što je važno za uspjeh u 
učenju. 

Vrednovanje u predmetnom kurikulumu nastavnog predmeta Tehničko crtanje zasniva se na 

uravnoteženom pristupu koji uključuje formativno i sumativno praćenje. Ovaj pristup obuhvata širok spektar 

vještina (kao što su vještine crtanja, preciznost u geometrijskim konstrukcijama, primjena tehničkih 

standarda, korištenje CAD programa za digitalno crtanje i analizu, interpretacija tehničkih crteža, kao i 

analitičko i kreativno razmišljanje) i znanja koje učenici trebaju razviti, kako bi se osigurao njihov napredak 

tokom nastave, kao i evaluacija postignuća na kraju svake nastavne cjeline. 

Formativno praćenje i vrednovanje 

Formativno praćenje provodi se tokom cijelog nastavnog procesa i usmjereno je na kontinuirano praćenje 

aktivnosti učenika u učionici, uz redovno  pružanje povratnih informacija. Ovaj oblik praćenja omogućava 

nastavnicima da procijene napredak učenika u stvarnom vremenu, čime se omogućava pravovremena 

identifikacija područja koja zahtijevaju dodatnu pažnju i vježbu. U okviru nastavnog predmeta Tehničkog 

crtanja, formativno praćenje obuhvata: 

 Redovno praćenje aktivnosti na času: Nastavnik  prati rad učenika tokom praktičnih vježbi, kao što su 
izrada tehničkih crteža, primjena standarda i rješavanje zadataka. Procjenjuje se njihova tačnost, 
preciznost i razumijevanje zadatka, ali i sposobnost saradnje s kolegama i primjena povratnih 
informacija. 

 Konsultacije i povratne informacije: Kroz dijalog i individualne povratne informacije, učenici dobijaju 
smjernice kako unaprijediti svoje radove. Na ovaj način, nastavnik pomaže učenicima da postepeno 
usvoje tehnike crtanja i pravilnu primjenu standarda. 

 Vježbe tehničkog crtanja: Učenici redovno vježbaju izradu dvodimenzionalnih i trodimenzionalnih 
crteža koristeći ručne metode i različite tehnike.  Učenici se uvode u rad sa softverom, gdje primjenjuju 
stečeno znanje za digitalno kreiranje tehničkih crteža. Formativno vrednovanje omogućava da se te 
vježbe ocjenjuju na temelju preciznosti, proporcija, pravilne primjene dimenzija i simbola, kako u ručno 
izrađenim crtežima, tako i u onima kreiranim u CAD softveru. Kada isprintaju list uče kako da ga 
formatiraju prema usvojenim standardima.  

 
Sumativno vrednovanje 

Sumativno vrednovanje provodi se na kraju određenih nastavnih cjelina i pruža konačnu procjenu usvojenih 
znanja i vještina učenika. Ono uključuje različite forme evaluacije, od ispisivanja tehničkog pisma,  grafičkih 
radova do pismenih provjera znanja i kontrolnih radova, kako bi se obuhvatila sveobuhvatna slika napretka 
učenika. U sumativno praćenje spada: 
 

 Grafički radovi:  Grafički radovi predstavljaju završne tehničke crteže koji se izrađuju nakon završetka 
određene nastavne oblasti. Ovi radovi se ocjenjuju na temelju preciznosti, usklađenosti sa standardima 
i jasnoće prikaza. Kroz grafičke radove procjenjuje se sposobnost učenika da primijeni sve stečene 
vještine, uključujući projiciranje, kotiranje, pravilno korištenje različitih vrsta linija, odabir odgovarajuće 
veličine formata crteža, primjenu pravila tehničkog crtanja, simbola, te označavanje tolerancija i 
kvaliteta obrade.  
 

 Digitalni radovi: Digitalni radovi predstavljaju završne tehničke crteže koji se izrađuju nakon završetka 
određene nastavne oblasti. Ovi radovi se ocjenjuju na temelju preciznosti, usklađenosti sa standardima 
i jasnoće prikaza. Kroz digitalne radove procjenjuje se sposobnost učenika da primijeni sve stečene 
vještine, uključujući projiciranje, kotiranje, pravilno korištenje različitih vrsta linija, odabir odgovarajuće 
veličine formata crteža, primjenu pravila tehničkog crtanja, simbola te označavanje tolerancija i 

kvaliteta obrade, pripreme crteža za štampu, arhiviranje, printanje i formatiranje listova primjenjujući 
tehnička pravila i standarde. 

 
Napomena: U zavisnosti od specifičnosti struke i obrazovnih ciljeva, tokom školske godine učenicima se može 
dodijeliti do 6 grafičkih radova, pri čemu će vrsta crteža biti prilagođena potrebama i zahtjevima struke. 
 
Kombinacijom formativnog i sumativnog vrednovanja osigurava se cjelovito vrednovanje učeničkih 
vještina. Formativno praćenje i vrednovanje omogućava prilagođavanje nastavnog procesa potrebama 
učenika, dok sumativno vrednovanje pruža detaljnu sliku o njihovom ukupnom napretku i spremnosti za 
primjenu naučenih znanja u budućim profesionalnim zadacima. 

 


